ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
                                                                             2012 թվականի            N      –Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաuտանի Հանրապետության կառավարությունը որոշում է.

1. «Հայաստանի Հանրապետության 2012 թվականի պետական բյուջեի մասին»  Հայաստանի Հանրապետության օրենքի N1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման 5-րդ, 11-րդ և 12-րդ հավելվածներում կատարել փոփոխություններ` համաձայն NN 1, 2 և 3 հավելվածների:

2. «Հայաստանի Հանրապետության ընտանիքների անա​պա​հո​վության գնահատման համակարգում հաշվառված ըն​տանիքների 16-18 տարեկան երե​խա​ների կրթական կարիքների գնահատման, աջակցության և մոնիթորինգի իրակա​նա​ցում» փորձնական ծրագրի իրականացման նպատակով`

1) Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 1,860.4 հազար դրամ և տարեկան` 1,860.4 հազար դրամ (որից` 468.0 հազար դրամը բյուջետային ծախuերի տնտեuագիտական դաuակարգման «Ներքին գործուղումներ» հոդվածով, 400.0 հազար դրամը “Ոչ նյութական հիմնական միջոցներ” հոդվածով, 159.6 հազար դրամը “Տեղեկատվական ծառայություններ”  հոդվածով, 100.0 հազար դրամը “Գրասենյակային նյութեր և հագուստ” հոդվածով և 732.8 հազար դրամը “Մասնագիտական ծառայություններ” հոդվածով):

2) Հայաստանի Հանրապետության Լոռու մարզի` Սպիտակի, Ստեփանավանի, Թումանյանի և Տաշիրի սոցիալական ծառայությունների տարածքային գործակալությունների աշխատակիցների գործուղման ծախսերը փոխհատուցելու նպատակով` Հայաստանի Հանրապետության Լոռու մարզպետարանին Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 257.7 հազար դրամ և տարեկան` 257.7 հազար դրամ, (բյուջետային ծախuերի տնտեuագիտական դաuակարգման «Ներքին գործուղումներ» հոդվածով):

3)  Երևանի քաղաքապետարանի աշխատակազմի Շենգավիթի և Վանաձորի քաղաքապետարանի աշխատակազմի սոցիալական ծառայության տարածքային բաժինների աշխատակիցների գործուղման ծախսերը փոխհատուցելու նպատակով` Հայաստանի Հանրապետության աշխատանքի և սոցիալական հարցերի նախարարությանը Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ինն ամսում հատկացնել 210.2 հազար դրամ և տարեկան` 210.2 հազար դրամ, բյուջետային ծախuերի տնտեuագիտական դաuակարգման «Այլ նպաստներ բյուջեից» հոդվածով:
3. Թույլատրել Հայաստանի Հանրապետության աշխատանքի և սոցիալական հարցերի նախարարին` սույն որոշման 2-րդ կետի 3-րդ ենթակետով նախատեսված միջոցների ֆինանսավորումն իրականացնել Հայաստանի Հանրապետության ֆինանսների նախարարության կենտրոնական գանձապետարանի տարածքային բաժիններում Երևանի և Վանաձորի քաղաքապետարանների անվամբ բացված համապատասխան եկամտային հաշիվներին: 
4. Հայաստանի Հանրապետության Լոռու մարզպետին` ապահովել սույն որոշման 2-րդ կետի 2-րդ ենթակետով նախատեսված միջոցների բաշխումը համաձայն սույն որոշման N 4 հավելվածի:
5. Uույն որոշումն ուժի մեջ է մտնում պաշտոնական հրապարակմանը հաջորդող oրվանից:
ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն, ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԵՎ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ” ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Համաձայն ՀՀ կառավարության 2012 թվականի փետրվարի 2-ի նիստի N4 արձանագրային որոշման «ՀՀ ընտանիքների անա​պա​հո​վության գնահատման համակարգում հաշվառված ըն​տանիքների 16-18 տարեկան երե​խա​ների կրթական կարիքների գնահատման, աջակցության և մոնիթորինգի իրակա​նա​ցում» ծրագրի հաճախորդներ են համարվում ընտանիքների անապահովության գնահատման համակարգում հաշվառված «0»-ից բարձր անապահովության միավոր ունեցող ընտանիքների 16-18 տարեկան բոլոր երեխաները: Ծրագիրը պետք է իրականացվի ՀՀ մեկ մարզում և Երևանի մեկ վարչական շրջանում: 

Փորձնական ծրագիրն իրականացվում է ՀՀ Լոռու մարզում և Երևանի Շենգավիթի վարչական շրջանում: Ծրագիրն իրականացնում են ՀՀ Լոռու մարզի սոցիալական ծառայությունների և զբաղվածության 5-ական (Վանաձորի, Ստեփանավանի, Տաշիրի, Սպիտակի և Թումանյանի), ինչպես նաև Երևանի Շենգավիթի (մեկական) տարածքային մարմինների աշխատողները: 

Ծրագրի իրականացումը լրացուցիչ գործառույթ է նշված մարմինների համար և դրա իրականացման նպատակով անհրաժեշտ է լրացուցիչ ֆինանսական միջոցներ, որոնց տրամադրման համար մշակվել է «Հայաստանի Հանրապետության 2012 թվականի պետական  բյուջեում վերաբաշխում, Հայաստանի հանրապետության կառավարության 2011 թվականի դեկտեմբերի 22-ի N1919-Ն որոշման մեջ փոփոխություն կատարելու և Հայաստանի Հանրապետության աշխատանքի և սոցիալական հարցերի նախարարությանը ր Լոռու մարզպետարանին գումար հատկացնելու մասին« ՀՀ կառավարության որոշման նախագիծը: 

ՀՀ Լոռու մարզի սոցիալական ծառայությունների 5 (Վանաձորի, Ստեփանավանի, Տաշիրի, Սպիտակի և Թումանյանի), ինչպես նաև Երևանի Շենգավիթի տարածքային մարմիններում ընտանիքների անապահովության գնահատման համակարգում հաշվառված «0»-ից բարձր անապահովության միավոր ունեցող ընտանիքների 16-18 տարեկան բոլոր երեխաների թիվը կազմում է 3664: 

Ծրագրի հետազոտության փուլում կատարվում է դաշտային աշխատանքներ ՀՀ Լոռու մարզի բոլոր համայնքներում և Շենգավիթի վարչական շրջանում` սոցիալական ծառայություններ տրամադրող տարածքային մարմինների և զբաղվածության տարածքային կենտրոնների աշխատողների կողմից: 

Աշխատանքների իրականացման համար անհրաժեշտ է 3800 հարցաթերթի տպագրություն և համայնքներ այցելելու համար` գործուղման և ներքաղաքային տրանսպորտային ծախսեր: 

Հետազոտության փուլի ավարտից հետո սկսվելու է վերլուծության, ծառայությունների տրամադրման փուլը (սոցիալական գործի վարում` case managment): 

Հետազոտության վերլուծության փուլում նախատեսվում է հարցաթերթերում ներառված տվյալների մուտքագրում, որով կձևավորվի տեղեկատվական բազան, տվյալների վերլուծություն, ելքային աղյուսակների, գրաֆիկների և այլ տվյալների ստացում: Այս աշխատանքների իրականացման համար անհրաժեշտ է 3664x200 դրամ=732800 դրամ: 

Վերլուծություններ կատարելու համար անհրաժեշտ է SPSS Last Version (20.0.0) սոցիալական գիտությունների համար վիճակագրական փաթեթի ձեռք բերում: 
Վերլուծության արդյունքներով կազմվելու է յուրաքանչյուր հաճախորդի համար անհատական վերականգնողական ծրագիր և դրան համեմատ` սոցիալական ծառայությունների տրամադրում: 

ՀՀ աշխատանքի և սոցիալական հարցերի նախարարի կողմից հաստատվել է անհատական վերականգնողական ծրագրի ձևը, որի տպագրության համար (3800) նույնպես անհրաժեշտ են որոշակի ֆինանսական միջոցներ: 

Ծրագիրն ունի նաև մոնիթորինգի և գնահատման փուլ, ինչը նախատեսում է սոցիալական աշխատողի կողմից շարունակական վերահսկողություն (follow-up): 

Շարունակական վերահսկողությունը նախատեսում է սոցիալական ծառայությունների տրամադրման ընթացքում (12 ամիս) տնային այցելություն առնվազն 2 անգամ` հաճախորդի բնակության վայր`, այդ թվում համայնքներ: 

Ծրագրի շրջանակներում, դրա գնհահատման փուլում ՀՀ աշխատանքի և սոցիալական հարցերի նախարարությանը վերապահված լիազորությունների իրականացման ընթացքում անհրաժեշտ է սոցիալական ծառայություններ տրամադրող տարածքային մարմինների աշխատողների գործուղումներ` Երևան, 12 ամիսների ընթացքում` 2 անգամ, ինչպես նաև նախարարության աշխատողների այցելություններ` մարզ (վերջինիս համար լրացուցիչ ֆինանսական միջոցներ չեն հաշվարկվել, դրանք կիրականացվեն նախարարության ֆինանասական միջոցների հաշվին):  

Ֆինանսական հաշվարկներում նախատեսվել է նաև ծրագրի սպասարկում` գրենական պիտույքներ, թղթապանակներ և այլն` ծրագրի ֆինանսական գնահատականի մինչև 10 %-ի չափով:

Այսպիսով փոխձնական ծրագրի կազմակերպման ֆինանսական արժեքը կազմում է 2.328.300 դրամ (մանրամասն հաշվարկը կցվում է): 
ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԵՎ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ”

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
“Հայաստանի Հանրապետության 2012 թվականի պետական բյուջեում վերաբախշում, հայաստանի հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը և Լոռու մարզպետարանին գումար հատկացնելու մասին” Հայաստանի Հանրապետության կառավարության որոշման ընդունման դեպում այլ իրավական ակտերում փոփոխություններ և լրացումներ  կատարելու անհրաժեշտություն չի առաջանա:

“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆԸ ԵՎ ԼՈՌՈՒ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ”

 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

“Հայաստանի Հանրապետության 2012 թվականի պետական բյուջեում վերաբախշում, հայաստանի հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ կատարելու և Հայաստանի Հանրապետության աշխատանքի և սոցիալական հարցերի նախարարությանը և Լոռու մարզպետարանին գումար հատկացնելու մասին” Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։






